
Útdráttur 

Markmiðið með Þingeyrarannsókinni er að rannsaka Þingeyrar í Húnaþingi sem menningar- og 

valdamiðstöð á Íslandi til lengri tíma. Húnavatnsþing var haldið þar á fyrri hluta þjóðveldisaldar 

en á Þingeyrum var síðan rekið klaustur af reglu Benedikts frá árinu 1133 til 1551, lengst allra 

klaustra á Íslandi. Eftir lokun klaustursins settust svo að á Þingeyrum umboðsmenn 

Danakonungs. Sáu þeir um klaustureignirnar, auk þess að starfa sem sýslumenn. Árið 1812 

komst jörðin síðan í einkaeigu þegar klausturhaldarinn og sýslumaðurinn Björn Ólsen keypti 

hana af Danakonungi. Því miður hefur nákvæm staðsetning klaustursins á Þingeyrum glatast, 

eftir lokun klaustursins voru reist fjöldi mannvirkja á svæðinu sem flækja leitina af klaustrinu 

ekki aðeins af sökum margra byggingarstiga og framkvæmda á svæðinu heldur einnig tíma. Á 

svæðinu var til dæmis kirkjugarður sem var í notkun til að minnsta kosti ársins 1922 en þá var 

búið að færa kirkjuna og  nýja kirkjugarðinn til núverandi staðsetningar (kirkjan var vígð 1878).  

Nýsköpunarverkefnið Munkar og mælingar snerist að því að nýta upplýsingar frá fyrri 

rannsóknum sem og nýjar til þess að reyna að komast að endanlegri staðsetningu og stærð 

klaustursins sem stóð á Þingeyrum í áraraðir, ásamt því að afla mikilvægra upplýsinga um 

nágrenni klaustursins. Á árunum 2014 - 2017 hófst leit af klaustrinu með forkönnunum og það 

var svo við uppgröft sumarið 2018 sem að öllum líkindum fannst einn torfveggur klaustursins. 

Verkefnið þetta var byggt á þeim grunni og nýjum radar-mælingum sem styrkurinn í ár var 

nýttur til að framkvæma. Markmið verkefnisins er að skapa forsendur fyrir stærri 

fornleifarannsókn á klaustrinu og nánasta nágrenni. 

 

 

© Reykjavík: Ómar Valur Jónasson 

Forsíðumynd: Mynd tekin af Ómari Val sem sýnir túnið þar sem klaustrið stóð á Þingeyrum. 

Inngangur  

Árið 2012 var fyrsta rannsóknin á Þingeyrum framkvæmd, hún var hins vegar alveg ótengd 

viðfangsefni þessa verkefnis en upplýsingar frá henni koma að góðum notum. Árið 2012 voru 

framkvæmdar viðnámsmælingar í túninu fyrir aftan bæjarstæðið á Þingeyrum og var tilgangur 

þeirra að finna þingstað sem talinn er hafa verið þar á landnámsöld. Viðnámsmælingar þessar 

voru framkvæmdar af Fornleifastofnun Íslands ses og Háskólanum í Vín (Coolen & Mehler, 

2015). Upplýsingar frá þessum viðnámsmælingum voru notaðar bæði í þessu verkefni og öðrum 

rannsóknum á staðnum. 

 

Mynd 1: Viðnámsmælingar frá árinu 2012 og túlkun þeirra 

Árið 2013 hóf dr. Steinunn Kristjánsdóttir fornleifarannsókn sem kallaðist Leitin af 

klaustrunum. Þessi rannsókn snerist að því að skrá minjar og rannsaka upphaf klaustranna á 

Íslandi sem rekin voru hérlendis á kaþólskum tíma (1000 – 1550). Þingeyrarklaustur var hluti 

af þessari rannsókn, en það var stofnað árið 1133 og var rekið allt til ársins 1551 lengst af öllum 

klaustrum á Íslandi. Þingeyrarklaustur var ekki aðeins með lengsta reksturinn heldur er það 

einnig oft talið vera fyrsta raunverulega klaustrið á Íslandi. Eitt klaustur hafði áður verið stofnað 

hérlendis á Bæ í Borgarfirði en rekstur þess gekk aðeins í rúm 11 ár og varð það aldrei eins 

mikil valdamiðstöð og Þingeyrar (Steinunn Kristjánsdóttir, 2017, bls. 85 - 130). 

Hin raunverulega fornleifarannsókn á Þingeyrum hófst hins vegar ekki fyrr en árið 2014 þegar 

farið var tvær vettvangsferðir á Þingeyrar, bæði til jarðsjármælinga (viðnáms- og segulmælinga) 

og töku könnunarskurða (Steinunn Kristjánsdóttir & Vala Gunnarsdóttir, 2014). Árið 2014 voru 

einnig gerðar radar-jarðsjármælingar á Þingeyrum ekki ósvipað og var gert í þessu verkefni. 

Ekki fengust miklar niðurstöður úr þeim endar voru þær á mun minna svæði en tekið var fyrir 

núna og án upplýsinga frá komandi árum (Margrét Valmundsdóttir & Steinunn Kristjánsdóttir, 

2014, bls. 2 - 3). 

Eftir upphafs rannsóknina 2014 voru farnar árlegar 

vettvangs ferðir á Þingeyrar og teknir könnunarskurðir í 

leit að klaustrinu. Það var svo loksins árið 2017 eftir að 

fjöldi könnunarskurðir höfðu verið teknir á svæðinu (sjá 

mynd 2.) að nægilegar upplýsingar voru taldar vera 

komnar til þess að réttlæta uppgröft á staðnum (Steinunn 

Kristjánsdóttir, Vala Gunnarsdóttir, & Helga Jónsdóttir, 

2015; Steinunn Kristjánsdóttir, Vala Gunnarsdóttir, & 

Helga Jónsdóttir, 2016; Hermann Jakob Hjartarson, 

Steinunn Kristjánsdóttir, & Joe Walser Wallace III, 

2017). 

Uppgröftur hófst á Þingeyrum sumarið 2018 og var staðsetning uppgraftarsvæðis ákvörðuð út 

frá fyrri rannsóknum á staðnum (jarðsjármælingar og könnunarskurðir). Markmið uppgraftarins 

var að grafa upp kór klaustursins á Þingeyrum og veita upplýsingar um klaustur starfsemi og líf 

starfsmanna klaustursins. Farið var einn mánuð á Þingeyrar (júní – júlí) og opnað 10x12 metra 

stórt svæði (sjá mynd 3.) en það var svo minnkað í 7x12 metra að sökum mikilla nútíma minja 

(Steinunn Kristjánsdóttir, 2018). Einn mánuður í fornleifarannsókn er ekki mikill tími og því 

komst rannsóknin aðeins á byrjunarstig þetta árið, en það var hins vegar von allra að fengist 

frekari styrkir til verksins næstu árin. Því miður fékkst ekki styrkur til frekari uppgraftar á 

svæðinu árið 2019 og því var tekið til þeirra að ráða að sækja um styrk til jarðsjármælinga. 

Mynd 2: Loftmynd sem sýnir 

staðsetningu könnunaskurða frá 

2015,2016 & 2017 

Mynd 3: Uppgraftarsvæðið á Þingeyrum. Mynd tekin við jarðsjármælingar árið 2019 

Jarðsjármælingar á Þingeyrum voru taldar nauðsynlegar til þess að stýra ákvörðunum um 

frekari rannsóknir á staðnum. Þær voru ætlaðar til þess að hjálpa til við ákvörðunartöku um 

hvert skildi stækka uppgraftarsvæði eða jafnvel finna ákjósanlegri staðsetningu fyrir uppgröft.. 

Við rannsóknina  árið 2018 fannst torfveggur sem talinn er vera frá klaustrinu. Hann sást í sniði 

í gröf sem tekin var upp á svæðinu. Þetta var mikilfenglegur og vel varðveittur veggur og er því 

talið að klaustrið sé nokkuð vel haldið á um 1 metra dýpi á þessum slóðum (Steinunn 

Kristjánsdóttir, 2018). Það að veggurinn skuli hafa fundist í gröf er ekki óskiljanlegt þar sem 

mikið er um grafir á staðnum, enda var túnið notað sem kirkjugarður allt til ársins 1923 

(Steinunn Kristjánsdóttir, 2017, bls. 85 - 130). Stuttu seinna var túnið svo sléttað og öll ummerki 

kirkjugarðsins og annarra mannvirkja er því horfin af yfirborði. Vonast var til þess að 

jarðsjármælingar með radar (e. Ground Penetrating Radar) myndu veita nákvæmari mynd af 

svæðinu en fyrri aðferðir. Viðnámsmælingarnar frá 2012 og uppgröfturinn frá 2018 voru hins 

vegar notuð til þess að ákveða hvar skildi radar-jarðsjármæla. Eins og má sjá á 

viðnámsmælingum hér fyrir ofan er eitt svæði sem er mjög líklega staðsetning klausturminja 

enda var það á þessu svæði þar sem ákveðið var að opna uppgraftarsvæðið árið 2018. Helstu 

vankantar viðnámsmælinga eru þeir að þær gefa ekki upplýsingar um dýpt minja og eru þær 

heldur ekki jafn nákvæmar og radar-mælingar geta verið. Þar sem ekki fékkst styrkur til frekari 

uppgraftar á staðnum var ákveðið að jarðsjármæla svæðið í kringum uppgröftinn til þess að 

áætla umfang minjanna svo hægt verði að skipuleggja næstu skref rannsóknarinnar. Einnig var 

áætlað að hægt væri að skoða hvort þær minjar sem sjást á viðnámsmælingum passi við dýpt 

klausturveggsins sem fannst árið 2018. 

Aðferðafræði 

Þátttakendur 

Við rannsóknina á vettvangi vann ekki aðeins Ómar Valur Jónasson, heldur fékk hann aðstoð 

frá þremur öðrum starfsmönnum dr. Steinunnar Kristjánsdóttur. Þeir starfsmenn sem veittu 

aðstoð voru þau Sigrún Hannesdóttir (fornleifafræðingur), Hermann Jakob Hjartarson 

(fornleifafræðingur) og Snædís Sunna Thorlacius (fornleifafræðinemi). Ástæða fyrir því að 

fleiri starfsmenn voru fengnir í verkið er einfaldlega sú að það er nánast ómögulegt að sinna 

jarðsjármælingum einn og sparar það talsverðan tíma að hafa fleiri hendur við verkið. Ómar 

Valur sá hins vegar um alla úrvinnslu gagna og var með almenna yfirsjón yfir verkinu. 

Höfundur vill einnig þakka Muhammad Aufaristama starfsmanni Jarðvsínindastofnunar 

Háskóla Íslands fyrir kennslu á úrvinnslu gagna frá jarðsjámæli. 

Efni og áhöld/áreiti 

Notast var við snæri, timbur hæla, sleggju og málbönd við jarðsjármælingarnar. Þessi áhöld 

voru notuð til þess að setja upp reiti þar sem jarðsjármælingar fóru fram (sjá mynd 4.). Snæri 

var einnig notað til þess að strengja á milli málbanda svo jarðsjármælir væri dreginn í beinni 

línu til að fá nákvæmar niðurstöður. Til þess að setja upp hornrétta reiti var notast við pýþógóras 

regluna a2 + b2= c2.  

 

Mynd 4: Reitir og staðsetning radar-jarðsjármælingar sem gerðar voru sumarið 2019. Júní 

mánuður merktur með bláum og Júlí með grænum. 

Tæki 

Tæki sem notuð voru við jarðsjármælingarnar voru radar-jarðsjármælir af gerðinni GSSI SIR-

4000 og GPS staðsetningar tæki af gerðinni Trimble Geo 7X. Jarðsjármælirinn var að sjálfsögðu 

notaður til mælinganna og var hann fenginn að láni hjá Jarðvísindastofnun Háskóla Íslands. 

GPS-tækið var notað til þess að merkja inn hnit þeirra reita sem mældir voru inn með jarðsjánni 

(sjá mynd 4.), það var einnig fengið að láni hjá Jarðvísindastofnun.  

 

Mynd 5: Mynd af þeim tækjum sem notuð voru við verkefnið. (Jarðsjá vinstri & GPS hægri) 

Forrit 

Til þess að vinna úr þeim gögnum sem safnað var á vettvangi voru notuð þrjú forrit, eitt fyrir 

jarðsjármælingar, annað fyrir GPS gögn og aðra landfræðilega vinnu og að lokum forrit til að 

vinna úr þeim myndum sem má finna í þessar skýrslu.  

Úrvinnsla jarðsjármælingagagna fór fram í forritinu GPR-slice. Forritið er hannað til þess að 

vinna úr jarðsjármælingargögnum og fékkst leyfið fyrir notkun á því frá Jarðvísindastofnun. 

Úrvinnsla GPS gagna og annarra landfræðilegra gagna fór fram í forritinu QGIS, sem er frítt 

„open source“ forrit ekki ósvipað ArcGIS. Forritið er notað til þess að vinna úr öllum 

landfræðilegum upplýsingum líkt og hnitum frá GPS tækjum og loftmyndum. Kortagerð? 

Úrvinnsla mynda var gerð í forritinu GIMP (GNU Image Manipulation Program) sem er frítt 

myndvinnsluforrit ekki ósvipað Photoshop. Allar myndir sem er að finna í þessari skýrslu hafa 

verið unnar í forritinu til þess að auðvelda túlkun þeirra. 

Rannsóknarsnið 

Farið var tvær vettvangsferðir á Þingeyrar sumarið 2019 til jarðsjármælinga. Sú fyrri var farin 

dagana 12. – 14. júní, þá var jarðsjármælt það svæði sem liggur næst uppgraftarsvæðinu frá 

2018. Eftir að unnið var úr þeim gögnum að hluta var tekin sú ákvörðun að fara aftur og 

jarðsjármæla stærra svæði til þess að fá meiri heildar mynd af svæðinu og ná öllum 

kirkjuveggnum sem mátti sjá á fyrri mælingum. Seinni ferðin var farin dagana 31. júlí til 1. 

ágúst og þá varmældur stærri flötur innar í túninu (sjá mynd 6.). 

 

Með þessum mælingum er nútalið að klaustursvæðið hafi verið mælt í heild sinni, þetta var 

ákvarðað bæði út frá landslagi og fyrri viðnámsmælingum sem framkvæmdar voru árið 2012 

(Coolen & Mehler, 2015). Nýju jarðsjármælingarnar, sem voru framkvæmdar með radar í þetta 

sinn, voru svo unnar og bornar saman við gögn frá bæði uppgreftri, forkönnun og 

viðnámsmælingum fyrri ára. 

Framkvæmd 

Jarðsjármælingar voru framkvæmdar með þeim hætti að leggja fram reiti í túnið og draga 

jarðsjánna eftir yfirborð hvers reits. Farið var eftir leiðbeiningum EAC (Europae Archaeologiae 

Consilium) um hvernig skal framkvæma jarðsjármælingar í fornleifarannsóknum (Schmidt, 

 

Mynd 6: Loftmynd sem sýnir þau svæði sem voru jarðsjármæld sumarið 2019 

o.fl., 2015). Eins og áður var sagt voru lagðir út hornréttir reitir á túnið þar sem jarðsjármælingar 

áttu að fara fram. Innan þessara reita var svo gengið með jarðsjánna með ákveðnum millibili 

fram og til baka eftir X og Y ás. Því minna bil á milli lína því nákvæmari verða mælingar, á 

Þingeyrum var notast við þrjár fjarlægðir á milli lína 25 cm, 50 cm og 1 meter. Þetta var gert 

með því að leggja málmbönd sitthvoru megin á reitinn annaðhvort á X eða Y ás og leggja svo 

snæri á einum af þessum þremur bilum á milli þeirra. Gengið var svo eftir snærinu fram og til 

baka með jarðsjánna. Til þess að fá enn nákvæmari niðurstöður var bæði gengið frá X og Y ás 

og þannig var reiturinn sneiddur svo lítið sem ekkert svæði varð eftir (sjá mynd 7.). Eftir að 

búið var að mæla alla reitina var svo gengið frá svæðinu og staðurinn yfirgefinn. 

 

Mynd 7: Mynd úr GPR-slice sem sýnir hvernig mælingar(línur) raðast upp innan hvers reits 

 Þegar vettvangsvinnu var lokið tók við úrvinnsla ganganna, það var eins og áður var 

nefnt gert í forritinu GPR-slice. Forritið les gögnin úr jarðsjánni og birtir það á myndrænu formi 

sem svo er hægt að túlka. Mikilvægt er að skrá niður allar fjarlægðir og mælingar sem notaðar 

voru á svæðinu þar sem forritið þarf allar þessar upplýsingar til þess að vinna úr gögnunum og 

fá rétta útkomu (sjá mynd 8.). Jarðsjáin gefur hverri línu úr mælingum númer og er mikilvægt 

að vita í hvaða mælingu á X og Y ás hvert númer á að fara. Ef ekki væri glósað niður þessar 

upplýsingar getur forritið engan veginn staðsett hvað hver mæling þýðir. Forritið notar svo allar 

þessar línur til þess að búa til heildar mynd af hverjum reit. 

Mynd 8: Vinstri: glósur úr dagbók höfundar. Hægri: upplýsingar fylltar inn í GPR-slice 

Eftir að gögn úr öllum reitum hafa verið keyrð í gegnum forritið er hægt að skoða og túlka 

niðurstöður mælinganna. Hægt er að skoða hvern reit fyrir sig en einnig er gott að skoða þá alla 

í sameiningu og þar koma GPS gögnin til sögunnar. Eftir að hver reitur var mældur voru tekin 

hnit af fjórum hornum hans svo hægt væri að staðsetja hann á korti og þannig leggja allar 

myndirnar frá forritinu saman.  

Það sem radar-jarðsjármælingar hafa fram yfir viðnámsmælingar, líkt og var búið að gera á 

Þingeyrum áður, er að með radar er hægt að skoða mismunandi dýptir á mælingunni. Þetta þýðir 

að forritið býr til svokallaðar „slices“ eða sneiðar sem er svo hægt að skoða hverja fyrir sig. Það 

er því ekki aðeins hægt að skoða reitina heldur einnig hægt að skoða þá á mismunandi dýptum 

og þannig er auðveldara að gera sér grein fyrir á hvaða dýpi minjar eru. Þetta var allt gert í 

rannsókninni á Þingeyrum og verður fjallað betur um það í næsta kafla. 

Niðurstöður  

Á Þingeyrum sumarið 2019 voru mældir 7 reitir með radar-jarðsjármæli, af þessum 7 reitum 

voru aðeins 4 sem skiluðu áhugaverðum upplýsingum. Þeir 3 reitir sem ekki skiluðum 

markverðum upplýsingum (reitir 3,4 og 6) verður ekki fjallað um hér, það er þó mikilvægt að 

þeir voru mældir og unnið var úr gögnum þeirra ef ekki aðeins til að útiloka þá frá frekari 

rannsókn. Radar-jarðsjármælingar virka á þann hátt að radarinn skynjar mismunandi þykkt og 

mótstöðu í jarðveginum og birtir svo út frá því myndir sem sýna þau svæði sem meita vesta 

mótstöðu (sjá mynd 10.). Svo er hægt að rýna í þessar myndir til þess að koma með tillögur um 

byggingar og önnur mannvirki. 

 

Mynd 9: Mynd sem sýnir þá reiti sem mældir voru sumarið 2019. Blátt = júní, grænt = júlí & 

rautt = engar auðsjánlegar minjar. 

Það sem þarf að hafa í huga þegar unnið er með jarðsjármælingar er að þær gefa hugmyndir um 

stærð, legu og stundum gerð minja en ítarlegri upplýsingar um staðinn fást einungis með 

ágengari aðferðum (intrusive methods), eins og t.d. uppgrefti eða borkjarnarannsóknum. Á 

þeim mælingum sem tókst að túlka má hins vegar sjá að talsverðar minjar er að finna í túninu. 

Þær voru skoðaðar bæði einar og sér og í samanburði við viðnámsmælingar. Nú verður farið 

yfir helstu niðurstöður þeirra. 

Reitur 1 

Reitur 1 liggur frá uppgraftarsvæði til vesturs, reiturinn var 10x30 metrar og voru teknar 

mælingar á 25 cm millibili á X ás og 1 metra bili á Y ás. Megin tilgangur þeirrar mælingar var 

að athuga hvort ástæða væri til þess að stækka uppgraftarsvæðið til vesturs. Mælingin var látin 

ná 30 metra til vesturs vegna þess að klausturveggurinn sem einnig sést á viðnámsmælingum 

er um 20 metra vestur af uppgraftarsvæðinu. Byggingin og veggur sjást bæði á nýju 

mælingunum auk þess að hægt er að skoða á hvaða dýpi þau eru, ekki nóg með það þá sést 

einnig að líklega eru tvö byggingastig á svæðinu. Það má sjá votta fyrir yngri byggingu sem 

liggur ofan á því sem talið er vera klausturkirkjurústirnar. Þetta er ekki hægt að skoða út frá 

viðnámsmælingum og eru radar-mælingarnar því strax að sanna gildi sitt. Hér fyrir neðan fylgja 

nokkrar myndir af jarðsjármælingum í reit 1, með útskýringum. 

 

Mynd 10: Hér má sjá jarðsjármælingu frá 0.7 metra dýpi lagða ofan á flygildis mynd. Einnig 

má sjá uppgraftarsvæðið hægra megin á myndinni 

 

Mynd 11: Hér má sjá sömu mynd þegar búið er að bæta inn mælingum frá alstöð, sem gerðar 

voru við uppgröftinn 2018. Einnig er búið að merkja inn tvær tilgátur um mögulega byggingu. 

Rautt: mögulega sama bygging og steinveggir eða blátt = sama bygging og steypuleifar sem 

fundust við uppgröftinn 

Á viðnámsmælingum (mynd 1.) má sjá það sem haldið er að sé klaustrið og var uppgröftur 

hafinn þar sem líklegast var talið að kórinn hafi staðið. Á nýju jarðsjár mælingum má einnig sjá 

það sem talið er að sé hluti þessarar byggingar á eins metra dýpi. 

 

Mynd 12: Staðsetning uppgraftarsvæðis miðað við eldri viðnámsmælingu 

 

Mynd 13: Jarðsjármæling frá 1.1 metra dýpi úr reit 1 þar sem talið er votta í byggingu 

vinstra megin á mynd 

Mynd 14: Hér má sjá tilgátu um bygginguna þegar búið er að leggja radar mælinguna yfir 

viðnámsmælingu. Rautt og blátt sýna tvær mögulegar tilgátur um bygginguna. 

Ef byggingin sem sjá má á mynd 14. reynist vera sú sama og sést á viðnámsmælingum er það 

sem talið er vera klausturkirkjurústirnar á rúmlega metra dýpi. Það gæti passað vel við 

niðurstöður uppgraftarins þar sem það byrjaði að votta fyrir klausturveggnum sem fundinn var 

í gröfinni á um meters dýpi. Því miður þá náði uppgröfturinn aðeins niður á um 70 cm dýpi 

fyrir utan þessa einu gröf sem tekin var upp, svo ekki er ólíklegt að þessi bygging leynist aðeins 

neðar innan uppgraftarsvæðis. Þessar niðurstöður lofa mjög góðu um áætlun 

Þingeyrarransóknarinnar um að halda áfram uppgreftri á þessu svæði og gætu 

klausturkirkjurústirnar reynst vera aðeins 30 cm neðar en núverandi yfirborð uppgraftar. 

Reitur 1,2 & 5 

Ákveðið var að sameina þessa reiti þar sem þeir kortleggja það sem talið er að sé 

klausturveggurinn. Reitur 1  var eins og áður var nefnt 10x30m, reitur 2 var 20x20m og voru 

línur þar teknar á 50 cm bili á X ás og 1 m bili á Y ás, reitur 5 var 30x60m og voru línur teknar 

á 1 m bili á bæði X og Y ás. Í reit 1 og 2 er hægt er að sjá votta fyrir honum á  um 40 cm dýpi 

en í reit 5 byrjar hann að sjást talsvert ofar eða á um 20 cm dýpi. Margar skýringar gætu verið 

á þessu en ekki er ólíklegt að þetta sé af völdum túnsléttunar sem var framkvæmd snemma á 

20. öld. Veggurinn sést mjög vel á öllum mælingum á 1.6 metra dýpi. 

 

Mynd 15: Á þessum myndum má sjá hvernig klausturveggurinn sést á radar-mælingum á 1.6 

metra dýpi. Búið er að sameina mælingar frá öllum reitum til þess að sjá hann í heild sinni 

 

 

Mynd 16: Hér má sjá fulla stærð klausturveggjarins. Á þessari mynd er búið að leggja radar-

mælingar yfir viðnámsmælingar 

Reitur 7 (Uppgraftarsvæði) 

Einnig var mælt innan uppgraftarsvæðis, það reyndist þó vera erfitt þar sem mikið er um grjót 

og annað á svæðinu. Niðurstöður þeirra mælinga voru ekki alvega jafn góðar og þær sem hafa 

verið sýndar hér fyrir ofan, það má þó sjá nokkra áhugaverða hluti þar. Það sem hvað helst 

virðist sjást á mælingunum frá uppgraftarsvæðinu eru grafir sem ekki er hægt að sjá á 

viðnámsmælingum. Grafir snúa allar í sömu átt sem passar vel við hefðir innan kirkjugarða. 

 

Mynd 17: Yfirborð uppgraftarsvæðis  Mynd 18: 0.6 metra dýpi 

 

Mynd 19: 1.2 metra dýpi   Mynd 20: 2.2 metra dýpi 



   
 

Bls. 19 af 25 

Eins og má sjá á myndunum hér fyrir ofan (17, 18, 19 & 20) þá eru þær allar frá mismunandi 

dýpi innan uppgraftarsvæðisins. Út frá legu, stærð og dreifingu blettanna sem gefa mesta svörun 

er ekki hægt að túlka gögnin öðruvísi en að um grafir séu að ræða sem hafa verið grafnar á 

mismunandi tímum. Áttir þeirra og stærð passa vel við gröfina sem tekin var upp árið 2018. 

Því miður var ekkert að sjá úr mælingum á hinum reitum svæðisins. Niðurstöður úr mælingum 

úr reit 3 benda þó til þess að grafir sé einnig að finna þar en staðfesting á því þarfnast frekari 

rannsóknar. 

Umræða  

Niðurstöður radar-jarðsjármælinga árið 2019 styðja við niðurstöður fyrri rannsókna á staðnum, 

ekki þarf annað en að horfa á klausturvegginn sem sýndur var bæði á radar- og 

viðnámsmælingum hér fyrir ofan. Radar-jarðsjármælingar eru taldar staðfesta kenningu 

rannsóknaraðila að klausturkirkjan standi þar sem uppgröftur hófst árið 2018. Ekki sjást aðeins 

byggingar þar á réttu dýpi miðað við niðurstöður uppgraftarins heldur passar staðsetningin 

einnig vel miðað við klausturvegginn sem sést líka á mælingum. Radar-mælingarnar bættu það 

sem viðnámsmælingar gátu ekki, sem var greining á dýpt þessara mannvirkja. Einnig benda 

niðurstöður nýju mælinganna til þess að fjöldi grafa sé á svæðinu en ekki er hægt að staðfesta 

það nema með frekari rannsókn. Það er nú oftast tilfellið fyrir allar þessar kenningar þar sem 

jarðsjármælingar eru ekki staðfesting á neinu heldur aðeins tilgátur, það þarf alltaf að 

framkvæma aðra rannsókn til þess að staðfesta þessar tilgátur eins og til dæmis 

fornleifauppgröft eða borkjarnatöku. 

Vonast var þó til að hægt yrði að sjá nákvæmar útlínur klaustursins enn betur og þannig 

kortleggja það í heild sinni. Því miður virðist jarðvegurinn á Þingeyrum ekki leyfa svo 

nákvæmar jarðsjármælingar, en það má þó sjá nokkur ummerki bygginga á staðnum. Það er eitt 

helsta vandamál radar-jarðsjánnar að ekki er hægt að staðfesta útkomuna fyrr en mælingar hafa 

verið framkvæmdar. Það er mjög mismunandi hversu vel mælingar heppnast t.d. eftir 

landshlutum, jarðvegurinn er svo mismunandi hérlendis og erlsendis. Það er líka annað sérstakt 

vandamál við Ísland, það er að flest mannvirki eru gerð úr torfi. Jarðsjáin getur oft átt í 

erfiðleikum með að skynja torf, enda er það ekki alltaf þétt og blandast auðveldlega við annan 

jarðveg og skynjar jarðsjáin það því illa. Það er þó hægt að sjá gólflög og steina sem notaðir 

eru í stéttir og grunn veggja bygginga með jarðsjánni. Þetta gæti eflaust verið tilfellið á 

Þingeyrum þar sem allt klaustrið virðist hafa verið byggt úr torfi en ekkert byggingargrjót er að 

finna í nálægu umhverfi þess. Í heild sinni var verkefnið þó talið vel heppnað og veita 

niðurstöður þess ágætis grunn þegar litið verður til frekari rannsókna á Þingeyrum. 

Niðurstöður þessarar rannsóknar eru taldar nægar til þess að réttlæta frekar rannsóknir á 

Þingeyrum. Allt bendir til þess að uppgraftarsvæðið sé á réttum stað og þurfi aðeins að grafa 

örfáum sentímetrum dýpra til þess að finna klausturminjar. Mannvirkið sem núna sést á 

yfirborði uppgraftarsvæðis virðist einnig ná talsvert lengra inn í túnið til vesturs og væri það 

góð ástæða til þess að stækka uppgraftarsvæðið og grafa þær minjar í heild sinni. 

Rannsóknaraðilar hafa mikið velt fyrir sér hvaða minjar þetta gætu verið síðan þær komu í ljós 

árið 2018 og bendir þessi aukin stærð þeirra á að þetta gæti verið hluti gamla bæjarstæðisins. 

Þegar klausturhaldarinn og sýslumaðurinn Björn Ólsen keypti jörðina af Danakonungi árið 

1812 reisti hann þar stórt og mikið húsnæði fyrir sig og fjölskyldu sína. Þetta var alltaf talið 

hafa staðið þar sem gamli bærinn á Þingeyrum stendur nú en það gæti þó vel verið að það hafi 

verið reist nær klausturrústunum (Steinunn Kristjánsdóttir, 2017, bls. 109 - 111). 

 

Mynd 21: Teikning af bæ Björns Ólsen eftir son hans Runólf 

Ekki er ólíklegt að þær minjar sem finnast rétt fyrir ofan klausturminjarnar tilheyri þessu 

tímabili og séu þá annaðhvort hluti af bæjarstæði Björns eða aðrar byggingar sem tengjast því. 

Til eru heimildir um fjölda bygginga á Þingeyrum sem gætu einnig komið til greina sem þessi 

mannvirki en skemmtilegast væri þó ef þetta reyndist vera bæjarrústir Björns sem taka strax við 

af klausturtímanum. Steypuleifar sem er að finna innan uppgraftarsvæðis benda þó til að hluti 

af þessu séu talsvert yngri minjar þar sem steypa er ekki almennt notuð hérlendis fyrr en uppúr 

aldamótunum 1900 (Guðmundur L. Hafsteinsson, 2014). Enginn kannast þó við byggingar í 

túninu eftir 1950, svo áhugavert verður að komast til botns í tilurð þessara yngri minja. Á 

myndinni af bæ Björns Ólsen má sjá kirkju og kirkjugarðsvegg sem er ekki ósvipað því 

mannvirki sem er að sjá á jarðsjármælingum. Mannvirki á jarðsjármælingum eru hins vegar 

ekki í réttum stærðar hlutföllum miðað við myndina og er það því ekki tilheyra þessum tíma. 

Dýpt veggjarins og kirkjunnar sem sjást á mælingum er einnig töluverð og passar hún við dýpt 

klausturveggjarins sem fannst við uppgröft 2018. Því er talið mjög líklegt að veggurinn og 

kirkjar tilheyri klausturtíma en ekki verður hægt að sanna það nema með frekari uppgreftri.  

 

 

 

 

 

Mynd 22: Teikning eftir Brynjúlf 

Jónsson af mannvirkjum á  

Þingeyrum, ca. 1895-1902 

Viðauki 

Kort af framkvæmdum mælingum í hverjum reit, á þeim má sjá fjarlægðir milli mældra lína og 

hvernig gengið var með jarðsjánna hornrétt á bæði x- og y-ás 

 

Mynd 23: Reitir 1,2 & 3 

 

 

Mynd 24: Reitir 5 & 6 

Mynd 25: Reitir 4 & 7 (Uppgraftarsvæði) 

